
 CONCELLO DE VIGO
Secretaría de Goberno Local

Dª.  PATRICIA RODRIGUEZ CALVIÑO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 26 de
xaneiro de 2024, adoptou o seguinte acordo:

15.- EXPEDIENTE  DE  CONTRATACIÓN  DOS  SERVIZOS  DE  MANTEMENTO
PREVENTIVO,  CORRECTIVO E REGULAMENTARIO DOS ELEVADORES,  PORTAS
AUTOMÁTICAS E PLATAFORMA SALVAESCALEIRAS DOS CENTROS ADSCRITOS
Á REDE DE MUSEOS MUNICIPAIS. EXPTE. 3512/341.
Visto o informe xurídico do 19/01/2024 e o informe de fiscalización do 23/01/2024, dáse
conta do informe-proposta de data 15/01/2024, asinado polo xefe do Servizo de Xestión e
Promoción Cultural  e conformado polo concelleiro-delegado de Cultura, a concelleira da
Área de Goberno e polo concelleiro da Área de Goberno de Orzamentos e Facenda, que di
o seguinte:

NORMATIVA DE APLICACIÓN
• Lei 9/2017, de 8 de novembro de Contratos do Sector Público.
• 39/2015, do 1 de outubro, de Procedemento Administrativo Común das Administracións

Públicas (LPAC).
• Lei  7/1985,  de  2  de  abril,  reguladora  das  bases  do  réxime local,  modificada  pola  Lei

57/2003, de 16 de decembro, de medidas para a modernización do goberno local e pola
Lei 27/2013 de 27 de decembro de racionalización e sostibilidade da Administración Local.

• Real Decreto Lexislativo 781/1986, de 18 de abril, polo que se aproba o texto refundido
das disposicións legais vixentes en materia de réxime local.

• Lei de Galicia 5/1997, de 22 de xullo, de Administración Local de Galicia.
• Lei 25/2013 de 27 de decembro, de Impulso da factura electrónica e creación do rexistro

contable de factura no sector público.
• Lei 19/2013 de 9 de decembro de transparencia, acceso á información e bo goberno.

ANTECEDENTES
No expediente tramitado ao efecto consta entre outra a seguinte documentación:

– A xustificación da necesidade e idoneidade do contrato á que se refire o artigo 28 da Lei
9/2017,  do 8 de novembro,  de contratos do Sector Público,  pola que se traspoñen ao
ordenamento  xurídico  español  as  Directivas  do  Parlamento  Europeo  e  do  Consello
2014/23/UE e 2014/24/UE, do 26 de febreiro de 2014 (en adiante LCSP), coa resolución
da concellería delegada que inicia o expediente (artigo 116 LCSP), de data 9 de novembro
de 2023.

– Memoria económica de data 9 de xaneiro de 2024, asinada polo xefe do servizo de Xestión
e Promoción Cultural e mailo concelleiro-delegado de Cultura.

– Certificados  de  retención  de  crédito   de  data  12  de  xaneiro  de  2024 (operacións  nº
202400004246 e 202400004247).

– Prego de prescripcións técnicas particulares (PPT) de data 9  de xaneiro de 2024, asinado
polo xefe do servizo de Xestión e Promoción Cultural, co conforme do concelleiro-delegado
de Cultura.

– Declaración de neutralidade do redactor  prego de prescripcións técnicas de data 9 de
xaneiro de 2024, asinada polo xefe do servizo de Xestión e Promoción Cultural.

– Memoria  xustificativa  de data  9  de xaneiro  de 2024,  asinada polo  xefe do servizo  de
Xestión  e  Promoción  Cultural,  o  concelleiro-delegado  da  Área  de  Cultura  e  maila
concelleira-delegada da Área de Goberno de Patrimonio Histórico, Cultura, Igualdade e
Normalización Lingüística.

– Informe, de data 12 de xaneiro de 2024, da técnica de administración xeral e maila xefa da
Área de Contratación e Novos Proxectos sobre a comprobación da documentación esixida
pola normativa de contratación pública.

– Prego de cláusulas administrativas particulares (PCAP) de data 12 de xaneiro de 2024,
redactado pola técnica de administración xeral.

FUNDAMENTOS DE DEREITO
Primeiro: De conformidade cos artigos 25.1. e 25.2.m da Lei 7/1985 de 2 de abril reguladora das
Bases do Réxime Local, e cos artigos 80.1 e 80.2.n da lei de Galicia 5/1997 de 22 de xullo de
Administración Local de Galicia, os municipios poderán promover e realizar actividades culturais.
Segundo:  O expediente de contratación se iniciará polo órgano de contratación de acordo co
disposto na Lei Lei 9/2017, de 8 de novembro de Contratos do Sector Público; no Concello de
Vigo  esta  competencia  atopábase  delegada  nos  Concelleiros-delegados  de  Area,  segundo  o
acordo  da  Xunta  de  Goberno  Local  de  data  28  de  xullo  de  2023,  polo  que  se   aproba  a
modificación  de  delegación  de  competencias  da  Xunta  de  Goberno  Local  nos  concelleiros
delegados de Área de Goberno e nos concelleiros delegados e aporbación do texto refundido
(expte 1483/1102), no apartado terceiro, punto 6.

Terceiro: En cumprimento do estabelecido no artigo 28 da LCSP a concelleira-delegada da Área
de Goberno de Patrimonio Histórico, Cultura, Igualdade e Normalización Lingüística asinou con
data 9 de novembro de 2023 o informe da necesidade e idoneidade, coa resolución que inicia o
expediente,  da  contratación   dos  servizos  de  mantementos  preventivos,  correctivos  e
regulamentarios de aparellos elevadores, portas automáticas e plataforma salvaescaleiras en centros
adscritos á Rede de Museos Municipais.

Cuarto: De acordo co estabelecido no artigo 116.4 LCSP consta a memoria xustificativa asinada
polo Xefe do Servizo de Xestión e Pomoción Cultural, conformada polo concelleiro-delegado da
Área de Cultura, e o prego de prescricións técnicas particulares (artigo 116.3 da LCSP), así como
o prego de prescricións administrativas particulares, asinado pola técnica de administración xeral.

Quinto: Na memoria económica xustifícase entre outras cuestións: 
• Xustificación do prezo do contrato, do orzamento base de licitación e do valor estimado

do contrato (e o seu método de cálculo) aos que fai referencia o artigo 102 LCSP.

• Ao tratarse dun servizo no que o custo económico principal son custos laborais, consta
que  se  consideraron  os  termos  económicos  dos  convenios  colectivos  sectoriais,
nacionais, autonómicos e provinciais aplicables (artigo 102.1 e 3 LCSP).

• Xustificación de que o contrato non suporá desequilibrio  orzamentario por atoparse
contemplado o gasto no orzamento e que non afectará á sustentabilidade financeira do
Concello (artigo 7.3 da Lei orgánica 2/2012, do 27 de abril).

• Forma de aboamento do prezo (artigo 67.2ñ do RLCAP). 

Sexto:  Na memoria xustificativa xustifícase, entre outras cuestións: 

 CONCELLO DE VIGO
Secretaría de Goberno Local

➢ Xustificación da non división do contrato en lotes (artigo 99.3 da LCSP).

➢ Xustificación da insuficiencia de medios (artigo 116 LCSP).

➢ A xustificación do procedemento elixido (artigo 116.4 LCSP) resulta innecesaria por
tratarse dun procedemento aberto. Polo seu valor estimado pode tramitarse como
un  procedemento  aberto  simplificado  de  tramitación  abreviada  (artigo  159.6  da
LCSP).

➢ Xustificación do prazo de duración do contrato e de execución da prestación (artigo
29 LCSP).

➢ Ao tratarse dun procedemento aberto simplificado de tramitación abreviada non se
require a acreditación de solvencia (artigo 159.6 da LCSP). 

➢ Xustificación da elección dos criterios de adxudicación e da súa adecuación ao
obxecto do contrato (artigo 145.1 LCSP); así como a xustificación das fórmulas de
valoración (artigo 146.2LCSP).

➢ Lugar  de  entrega  das  prestacións  obxecto  do  contrato  (artigo  67,5.f  e  67.7.e
RLCAP). 

➢ Xustificación das condicións especiais de execución (artigos 116.4.c) e 202 LCSP).

Sétimo:  No relativo  á clasificación  do contrato,  trátase dun contrato de servizos  segundo o
estabelecido  no artigo  17 Lei  9/2017,  de 8  de novembro de  Contratos  do Sector  Público.  O
contrato ten carácter administrativo de acordo ao disposto no artigo 25 da LCSP. A forma de
tramitación será a ordinaria.

A adxudicación realizarase por sistema de procedemento aberto simplificado abreviado.

Oitavo De conformidade coa disposición adicional terceira, apartado 8 da LCSP e, a disposición
adicional oitava, apartado e) da Lei 7/1985, do 2 de abril, reguladora das bases do réxime local
(LRBRL), se require o informe preceptivo de Asesoría Xurídica do Concello de Vigo.

Noveno: O artigo 116.3 e o apartado 3 da disposición adicional terceira da LCSP, dispoñen que
ao expediente se incorporará o certificado de existencia de crédito ou documento que legalmente
o substitúa. Este documento foi emitido pola Intervención Xeral con data 12 de xaneiro de 2024.

Décimo: Os abaixo asinantes declaran a ausencia do conflito de intereses en relación co presente
expediente  nos  termos  da  resolución  aprobada  pola  Concellleira  delegada  da  Área  de
Contratación, Patrimonio e Xestión Municipal do 3/3/2021, adoptada en execución do obxectivo
3.4.1 do plan operativo (Res.  Concellería 17/12/2019),  correspondente  á liña  estratéxica  3 do
marco estratéxico (AXGL 12/12/2019) do Plan de Integridade na Contratación do Concello  de
Vigo.

Décimo primeiro: A competencia para a resolución do presente expediente, previa fiscalización
da Intervención Xeral, correspóndelle á Xunta de Goberno Local, na súa calidade de órgano de
contratación,  conforme  ao  previsto  na  disposición  adicional  segunda  apartado  11  da  Lei  de

Contratos  do  Sector  Público.  A  resolución  deberá  ser  motivada  e  aprobará  o  expediente  de
contratación, dispoñendo a apertura do procedemento de adxudicación (artigo 117 da LCSP) e
implicará a aprobación do gasto.

Á vista do exposto, e previo informe da Asesoría Xurídica do Concello de Vigo e da Intervención
Xeral, coas conformidades do concelleiro-delegado de Cultura, da concelleira-delegada da Área
de  Goberno  de  Patrimonio  Histórico,  Cultura,  Igualdade  e  Normalización  Lingüística  e  mailo
concelleiro-delegado  da Área de Goberno de  Orzamentos e Facenda,  proponse  á Xunta  de
Goberno Local como órgano de contratación, no uso das facultades que lle confire a lexislación
vixente, a adopción do seguinte ACORDO:

1º.- Aprobar a contratación, a través de procedemento aberto simplificado abreviado,  dos servizos
de  mantementos  preventivos,  correctivos  e  regulamentarios  de  aparellos  elevadores,  portas
automáticas e plataforma salvaescaleiras en centros adscritos á Rede de Museos Municipais.

2º.- Aprobar o Prego de prescripcións técnicas que rexerá a citada contratación, de data 9 de
xaneiro de 2024, redactado polo xefe do servizo de Xestión e Promoción Cultural.

3º.- Aprobar o Prego de cláusulas administrativas particulares que rexerá a citada contratación, de
data 12 de xaneiro de 2024, redactado pola  técnica de administración xeral.

4º.- Autorizar o gasto por importe total de 27.098,68 €, co IVE incluído  (22.395,52 € sen IVE,
máis 4.703,06 € correspondentes de IVE), con cargo á aplicación orzamentaria  3330.227.99.06
“Mantemento elevadores” do orzamento municipal vixente, según o seguinte:

Ano 2024.- (9 meses: abril a decembro): 10.161,99 €

Ano 2025.- (12 meses: xaneiro a decembro) : 13.549,34 €

Ano 2026.- (3 meses: xaneiro a marzo): 3.387,35 €

5º.- Acordar a apertura do procedemento de contratación conforme ao previsto na lexislación vixente.

ACORDO

A Xunta de Goberno local aproba a proposta contida no precedente informe.

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

SGF/me.

V. e  Pr.
O ALCALDE
Abel Caballero Álvarez.

